
GOUVÈNÈ CUOMO ANONSE PATISIPASYON ETA NEW YORK NAN REZO 
PREMYE RESKOUS FIRSTNET LAN  

 
Rezo a Pral Bay Yon Rezo Entènèt A Wot Vitès San Fil Modèn bay Kominote 

Sekirite Piblik Eta a  
 

AT&T pral Konstwi, Opere epi Mentni Rezo a Gratis pou Eta a  
  
 

Gouvènè Andrew M. Cuomo te anonse jodi a ke New York pral rejwenn Rezo Premye 
Reskous (First Responder Network) FirstNet - yon rezo entènèt san fil a wot vitès atravè 
nasyon an ki te kreye esklizivman pou premye reskous yo ak kominote sekirite piblik 
lan. Rezo a, ki te kreye atravè yon patenarya piblik-prive ant AT&T ak gouvènman 
federal la, li pral mete teknoloji avanse, ak materyèl yo nan men ajan premye reskous 
yo pou bay yo zouti ke yo bezwen pou kapab kominike pi byen epi pataje enfòmasyon 
nan sitiyasyon ijans yo.  
 
“Pandan ijans ak dezas yo, chak segonn konte, epi asire ke premye reskous nou yo gen 
zouti ke yo bezwen pandan yon kriz sa vital pou serenite ak sekirite tout moun New 
York”, Gouvènè Cuomo te deklare. “Tout eta a, soti depi Great Lakes pou ale nan zòn 
ki pi elwaye yo nan Adirondacks pou rive nan Vil New York, dwe gen kominikasyon san 
koupi pou kominote sekirite piblik nou an pou ke yo kapab jwenn enfòmasyon yo pi 
rapidman, pran pi bon desizyon ki enfòme, epi sove lavi.”  
 
FirstNet, ki se yon otorite endepandan ki nan Depatman Komès Etazini te pran nesans 
apati rekòmandasyon ki soti nan Komisyon 11/9 lan pou ranfòse kominikasyon ki itilize 
pa ponpye, lapolis ak EMS (Sèvis Medikal Ijans) yo pou devlope, konstwi epi opere 
premye rezo entènèt a wot vitès nan nasyon an ki ap modènize kominikasyon ki itilize 
pa kominote sekirite piblik lan. Depi lè sa, patenarya FirstNet-AT&T an te travay ak 
ofisyèl sekirite piblik New York yo pou elabore yon plan aplikasyon pou New York. 
 
Plan final ki aksepte an deklare ke AT&T pral konstwi, opere epi mentni rezo 
kominikasyon entènèt san fil a wot vitès ki sekirize a gratis pou eta a. Li te elabore tou 
pou abòde nesesite kominikasyon inik eta yo, ki enkli:  
 

• Elaji kouvèti nan zòn riral yo tankou nan Adirondacks, nan zòn ibèn yo 
tankou batiman ak sistèm metwo yo ak sou tout wout navigab yo tankou 
Great Lakes ak Long Island Sound  



 

 

• Amelyore entèwoperabilite pou sipòte pi bon kowòdinasyon ak eta ki sou 
fwontyè yo ak Kanada  

• Fè montan depans pou sèvis ak materyèl yo vin pi abòdab pou kominote 
ki pi piti yo.  

 
Espesyalman, rezo a pral transfòme fason ke pèsonèl ponpye, lapolis, EMS ak lòt 
sekirite piblik New York yo kominike epi pataje enfòmasyon, lè l’ap:  
 

• Konekte premye reskous yo ak enfòmasyon enpòtan ke yo bezwen nan 
yon fason ki byen sekirize lè y’ap jere operasyon chak jou yo, reponn a 
ijans yo epi sipòte gwo aktivite yo tankou selebrasyon Reveyon Nouvèl An 
Vil New York ki atire plis pase 1 milyon espektatè nan Times Square, 
Maraton Vil New York lan ki ap atire plis pase 50,000 kourè ak prèske 2.5 
milyon espektatè chak ane, ak Gwo Fwar Eta New York lan ki te akeyi plis 
pase 1 milyon moun ki renmen ale nan fwar an 2017.  

• Kreye yon mwayen kominikasyon ki efikas pou pèsonèl sekirite piblik ki 
nan ajans yo ak jiridiksyon atravè eta a pandan ijans ak dezas natirèl yo.  

• Ranfòse kouvèti rezo a atravè peyizaj divès New York lan, ki ap benefisye 
a premye reskous ak abitan yo ki atravè zòn metwopolitèn ki gen yon 
popilasyon dans atravè eta a, pou rive nan zòn riral yo ak tèren tribi yo.  

• Bay premye reskous yo aksè a atou rezo ki dedike yo ke yo kapab 
deplwaye pou sipò ak kouvèti adisyonèl lè sa nesesè.  

• Atire envestisman nan enfrastrikti yo epi kreye travay atravè eta a.  
• Pote yon nouvo gam inovasyon ki depandab pou premye reskous yo. Sa 

pral kreye yon seri zouti ki pou sove lavi ki toujou ap evolye pou sekirite 
piblik, ki enkli aplikasyon sekirite piblik yo, materyèl ki espesyalize ak 
teknoloji Entènèt Atik yo. Li pote tou potansyèl pou entegrasyon fiti ak 
rezo NextGen 911 yo ak enfrastrikti Vil Entelijant yo.  

 
 
Komisè Divizyon Sekirite Teritwa ak Sèvis pou Ijans yo (Division of Homeland 
Security and Emergency Services), Roger L. Parrino, Sr., te di, “Li enpòtan pou nou 
rekonèt ke premye reskous nou yo bezwen zouti ki fyab pou kapab konplete misyon yo 
nan tout moman, epi sa se espesyalman verite lè y’ap kominike enfòmasyon ki enpòtan 
bay patnè lokal, eta ak federal nou yo pandan yon dezas oswa ijans. Mwen espere wè 
achèvman rezo entènèt a wot vitès sekirite piblik nan tout nasyon an ak kapasite li pou 
bay aksè ki dedike a kominote premye reskous lan lè yo bezwen li pi plis”.  
 
Direktè Egzekitif Jeneral Otorite Rezo Premye Reskous lan (First Responder 
Network Authority) Mike Poth te deklare, “Li espesyalman siyifikatif pou nou akeyi 
New York nan FirstNet pliske se te yon rekòmandasyon Komisyon 11/9 lan ki te 
mennen a kreyasyon nou. Desizyon Gouvènè Cuomo an pral pote kapasite 
kominikasyon ki elaji epi ki ranfòse yo nan gwo eta New York. Soti depi nan bay gam 
materyèl ki dedike a sekirite piblik yo nan Vil New York yo pou rive nan pote yon 
koneksyon san fil a wot vitès ki fyab nan zòn riral ak zòn ki elwaye yo nan eta a, 
FirstNet pral amelyore konektivite epi favorize inovasyon pou fòs lapolis, ponpye ak 
EMS yo”.  
 



 

 

“Sa se yon jou espesyal pou fanm ak gason brav yo ki ap sèvi New York. Epi mwen 
aplodi Gouvènè Cuomo poutèt lidèchip li ak angajman li anvè sekirite piblik lan”, se sa 
Marissa Shorenstein, ki se Prezidant, Rejyon Nòdès, AT&T, te deklare. “Nan 
chwazi FirstNet sa pral mete premye reskous New York yo sou devan sèn 
kominikasyon inovatif yo, ki ap ede yo opere pi rapid, ak plis sekirite epi yon fason ki pi 
efikas lè gen lavi ki an danje. Nou onore pou nou pote solisyon sa ki ap sove lavi nan 
eta a.”  
 
Nan chwazi FirstNet, travayè ponpye, lapolis, EMS ansanm ak lòt sekirite piblik yo ki 
souskri a sèvis lan pral gen aksè ki dedike a enfòmasyon ke yo bezwen, 24/7/365, lè ak 
kote ke yo bezwen li. Pou jwenn plis enfòmasyon sou FirstNet, tanpri klike isit la. Pou 
jwenn plis enfòmasyon sou valè ke FirstNet pral pote pou sekirite piblik lan, tanpri ale 
sou FirstNet.gov.  

